
Map o Adferiad y Gwasanaeth Prawf 

 

BETH RYDYM WEDI'I WNEUD HYD YMA: 

Mewn ymateb i fygythiad COVID-19, bu'n rhaid i'r Gwasanaeth Prawf ymateb yn gyflym i 

oresgyn yr heriau eithriadol oedd yn ei wynebu fel gwasanaeth ac addasu ein ffyrdd o 

weithio yn sylweddol. Mae hyn wedi cynnwys: 

▪ Rhedeg cnewyllyn o swyddfeydd prawf   

▪ Sicrhau bod Safleoedd Cymeradwy (APs) yn parhau i weithredu'n ddiogel 

▪ Gweithredu nifer o Fodelau Cyflawni Eithriadol (EDM) a Chynlluniau Cyflawni 

Eithriadol (EDP) cenedlaethol  i newid y ffordd rydym yn rheoli dedfrydau cymunedol 

a meysydd eraill o'n gwaith 

▪ Cynnal ymweliadau stepen y drws ar draws Cymru a Lloegr gyda throseddwyr risg 

uchel a throseddwyr risg canolig a chanddynt broblemau cam-drin domestig neu 

faterion diogelu eraill 

▪ Nifer fawr o staff y gwasanaeth prawf yn gweithio gartref ac yn cysylltu â throseddwyr 

dros y ffôn 

▪ Adleoli nifer o staff prawf cymwys i gefnogi gwasanaethau rheng flaen 

▪ Newidiadau sylweddol i staff a oedd yn gweithio mewn carchardai a llysoedd 

▪ Datblygu dulliau amgen i ddarparu hyfforddiant i staff ac i'n swyddogion prawf dan 

hyfforddiant 

Mae'r cyfyngiadau rydym wedi’u rhoi ar waith wedi bod yn angenrheidiol er mwyn gwella 

diogelwch staff a’r defnyddwyr gwasanaeth i'r eithaf, gan barhau i ddarparu gwasanaethau 

rheng flaen hanfodol, diogelu'r cyhoedd a newid bywydau.  Mae ein staff wedi gwneud 

gwaith rhagorol yn ystod y cyfnod anodd hwn. 

 

SYMUD YMLAEN: 

Mewn ymateb i gyhoeddiad Llywodraeth y DU, "Our Plan to Rebuild: The UK Government’s 

COVID-19 recovery strategy”, mae'n briodol bod Rhaglen Adfer Busnes y Gwasanaeth 

Prawf bellach yn ystyried sut y gallwn ni, fel gwasanaeth, symud ymlaen o'n hymateb 

cychwynnol i'r achosion hyn i'n hadferiad. 

Byddwn yn cynllunio'n ofalus ar gyfer yr hyn y bydd llacio'r cyfyngiadau yn ei olygu yn 

ymarferol, a bydd camau o'r fath yn cael eu teilwra i amgylchiadau lleol, gan gynnwys 

unrhyw wahaniaethau o ran dull gweithredu rhwng Cymru a Lloegr ac ystyried bod sawl 

maes allweddol gan gynnwys iechyd ac addysg wedi’u datganoli yng Nghymru.  Byddwn 

hefyd yn parhau i weithio'n agos gyda'n partneriaid ym maes cyfiawnder troseddol i gysoni 

ein cynlluniau adfer.  Lle gall gweithgareddau penodol ailddechrau, fel ymweliadau swyddfa, 

byddant yn gwneud hynny gyda chyfyngiadau ac addasiadau (gan gynnwys llai ohonynt) er 

diogelwch.  

 

Bydd cynnydd o ran darparu mwy o wasanaethau yn bwyllog ac yn raddol a gall fod angen 

ei wrthdroi, a gosod cyfyngiadau, os bydd cynnydd yn y gyfradd heintiau yn y dyfodol.  

Byddwn yn sicrhau ein bod yn barod fel system i wneud hyn yn gyflym os bydd angen, yn 

unol ag unrhyw gamau gweithredu ehangach gan y Llywodraeth, ac yn gweithio'n agos 

gyda'n swyddogion cyfatebol yn y carchar. 

Wrth i ni symud ymlaen o'r cam cychwynnol mewn ymateb i'r achosion hyn, mae cyfleoedd 

dysgu ac arloesi yn cael eu cyflwyno i ni ar draws yr holl HMPPS ar gyfer ffyrdd newydd 

posibl o weithio, ac adeiladu gwasanaeth cadarnach sydd wedi'i baratoi'n well ar gyfer 

unrhyw argyfyngau yn y dyfodol.  Er enghraifft, rydym wedi comisiynu gwaith i edrych ar y 

dulliau dysgu y gallwn eu dilyn yn sgil profiadau staff a’r defnyddwyr gwasanaeth o reoli 

troseddwyr o bell yn ystod y cyfnod cyfyngiadau symud, gan ganolbwyntio'n arbennig ar 

brofiadau pobl â nodweddion gwarchodedig. 

Mae'r ddogfen hon yn nodi ein hegwyddorion allweddol ar gyfer adfer y gwasanaeth prawf 

ac yn rhoi crynodeb o'r ffordd rydym yn bwriadu parhau i ddarparu gwasanaethau tra mae 

COVID-19 yn parhau’n ffactor, ond mae canllawiau'r Llywodraeth ar y cyfyngiadau symud yn 

cael eu llacio'n raddol. 

 

YR HYN RYDYM AM EI GYFLAWNI: 

Ein huchelgais o hyd yw cyflawni Cynllun Adrannol Sengl y Weinyddiaeth Gyfiawnder drwy 

Strategaeth Fusnes HMPPS, ond rydym yn gwybod y bydd cyflenwi gwasanaethau yn her 

fawr wrth i fygythiad Covid-19 ein hwynebu o hyd. Caiff ein penderfyniadau eu harwain ar 

bob cam gan yr amcanion canlynol: 

 
Diogelu iechyd: Parhau i ddiogelu ein staff, y cyhoedd a defnyddwyr gwasanaethau drwy 
leihau nifer y marwolaethau a'r bobl sy'n cael eu derbyn i ysbytai, a diogelu'r GIG rhag 
achosion sylweddol.   

 
Cynnal diogelwch y cyhoedd a’u hadsefydlu Sicrhau ein bod yn parhau i gyflawni ein 
swyddogaethau craidd, gan ganolbwyntio ein hadnoddau'n arbennig ar ein defnyddwyr 
gwasanaeth sy'n wynebu’r risg fwyaf. 
 
Darparu digon o gapasiti: Sicrhau bod gennym ddigon o adnoddau i ymateb i orchmynion 
llys a digon o gapasiti i ateb y galw cyffredinol, yn ogystal â digon o staff ac adnoddau i fynd 
i’r afael ag ôl-groniadau posibl.  (Gweler yr adran staffio isod.) 
 
 
EGWYDDORION EIN MAP O’R GWASANAETH PRAWF 
 

Er mwyn sicrhau diogelwch staff a’r defnyddwyr gwasanaeth i’r eithaf a sicrhau bod 

newidiadau yn cael eu cynllunio a'u deall yn dda cyn eu gweithredu: 

1. Byddwn yn cymryd camau pwyllog at newidiadau sy'n llacio ein mesurau wrth gefn 

mewn gwaith prawf, gan sicrhau mai dim ond pan fyddwn yn hyderus ei bod yn 

ddiogel i wneud hynny y caiff hyn ei wneud. 

https://www.gov.uk/government/publications/ministry-of-justice-single-departmental-plan/ministry-of-justice-single-departmental-plan--3
https://assets.publishing.service.gov.uk/government/uploads/system/uploads/attachment_data/file/864681/HMPPS_Business_Strategy_Shaping_Our_Future.pdf

2. Oni bai mewn amgylchiadau eithriadol, byddwn yn rhoi o leiaf pythefnos o rybudd i 

staff cyn y daw unrhyw lacio sylweddol ar y mesurau cyfredol i rym, er mwyn rhoi 

amser i baratoi. 

3. Byddwn yn sicrhau ein bod yn gweithio i ddarparu'r gwasanaethau prawf gorau 

posibl yn yr amgylchiadau gweithredu penodol yr ydym yn gweithio ynddynt, gan 

groesawu arloesedd, yn hytrach na dychwelyd i ffyrdd blaenorol o weithio bob amser.  

4. Byddwn yn sicrhau bod y broses o adfer y gwasanaeth prawf yn cael ei chynllunio 

mewn ffordd gydlynol gyda'r cynlluniau ar gyfer adfer carchardai, ynghyd â rhannau 

eraill o'r System Cyfiawnder Troseddol a'n partneriaid cyflenwi. 

 
 

Mae Agwedd “raddol” gyffredinol y Llywodraeth at adferiad, a gyhoeddwyd ar 11 Mai, wedi'i 

chrynhoi yn Atodiad A. Mae gweddill y ddogfen hon yn nodi sut y bydd y dull graddol hwn o 

weithredu yn berthnasol i'r gwasanaeth prawf.  Ni fydd camau’r gwasanaeth prawf a 

amlinellir isod yn dechrau'n gynharach na chamau ehangach y Llywodraeth. Fel arfer, 

byddant ychydig wythnosau ar ôl hynny er mwyn caniatáu ar gyfer cynllunio a rhoi 

rhybudd addas i staff. 

 

SYLFEINI 

Dyma sylfeini allweddol ein cynllun: 

 

1. Sicrhau bod staff a defnyddwyr gwasanaeth sy'n dangos symptomau yn hunanynysu 

pan fyddant yn sylwi gyntaf ar symptomau, yn unol â chyngor ehangach y 

Llywodraeth. 

 

2. Cadw pellter cymdeithasol, hylendid anadlol a golchi dwylo: lle bynnag y bo'n bosibl, 

rhaid cadw at yr un mesurau cadw pellter cymdeithasol cadarn, hylendid anadlol (ei 

ddal, ei daflu, ei ddifa) ac egwyddorion golchi dwylo. Wrth i ni a'n darparwyr addasu 

ein trefniadau cyflawni eithriadol byddwn yn sicrhau bod prosesau'n cael eu cynnal i 

reoli hyn.  

 

3. Cyfarpar Diogelu Personol (PPE): mae'n rhaid sicrhau bod digon o PPE ar gael i staff 

a defnyddwyr gwasanaeth pan fo angen darparu PPE yn unol â chanllawiau Iechyd 

Cyhoeddus Cymru/Lloegr. Gall llacio cyfyngiadau mewn rhai achosion gynyddu faint 

o PPE mae'n rhaid ei gael, er enghraifft ar gyfer mwy o staff mewn swyddfeydd, felly 

mae'n rhaid asesu bod stociau PPE yn addas cyn i unrhyw newidiadau ddigwydd 

(dylai staff gyfeirio at ganllawiau PPE cenedlaethol i weld yr hyn y dylid ei 

ddefnyddio).  

 

4. Profi: Mae staff a defnyddwyr y gwasanaeth prawf eisoes yn gallu cael gafael ar 

brofion yn ôl yr angen os ydynt yn dangos unrhyw symptomau COVID-19, a bydd 

hyn yn eu cysylltu â system Profi ac Olrhain y GIG os byddant yn cael prawf positif.  

Byddwn yn parhau i weithio gyda DHSC a Llywodraeth Cymru, i sicrhau bod profion 

priodol ar gael i staff a defnyddwyr y gwasanaeth prawf. 

 

https://www.gov.uk/government/publications/our-plan-to-rebuild-the-uk-governments-covid-19-recovery-strategy/our-plan-to-rebuild-the-uk-governments-covid-19-recovery-strategy#our-roadmap-to-lift-restrictions-step-by-step

Byddwn hefyd yn parhau i sicrhau bod Amrywiaeth a Chynhwysiant yn sail i'n gwaith ac wrth 

wneud hynny, yn sicrhau bod anghenion pob un o'n staff a'n defnyddwyr gwasanaeth yn 

cael eu hystyried drwy’r amser.  Fel rhan o'r broses hon, byddwn yn cwblhau unrhyw 

ddadansoddiad cydraddoldeb sydd ei angen; gan fynd ati i fyfyrio ar ystyriaethau 

cydraddoldeb ac adeiladu arnynt ar bob cam o'r broses o ddatblygu a chyflawni ein 

cynlluniau adfer. 

 

 

CAMAU ADFER MAP Y GWASANAETH PRAWF 

Y sefyllfa bresennol - Cam un 

Byddwn yn parhau i weithredu yn unol â'r Modelau a'r Cynlluniau Cyflawni Eithriadol sydd ar 

waith ar hyn o bryd, ac ni fydd unrhyw newidiadau mawr i'n dull gweithredu am y 2 wythnos 

nesaf o leiaf.  Mae hyn yn cynnwys: 

• Staff yn parhau i weithio gartref lle bynnag y bo modd, gan gydnabod pwysigrwydd 

diogelwch staff a’r defnyddwyr gwasanaeth.  

 

• Pan fo angen i staff weithio o leoliad nad yw'n gartref iddynt o dan y trefniadau 

cyflawni eithriadol presennol, mae angen i reolwyr a staff sicrhau bod yr amgylchedd 

gwaith yn ddiogel, yn unol â chanllawiau'r Llywodraeth, a nodir yn Atodiad B - 

‘Gweithio'n ddiogel mewn swyddfeydd a chanolfannau cyswllt yn ystod COVID-19’. 

 

Dylid cynnal asesiadau risg ar gyfer pob lleoliad er mwyn sicrhau y gellir cadw at 

fesurau cadw pellter cymdeithasol a hylendid dwylo ac anadlol da, bod arferion 

gweithio diogel yn bosibl a bod offer priodol ar waith i reoli risg sy'n gysylltiedig â 

COVID. 

 

Dylid dilyn canllawiau'r Llywodraeth ar weithio mewn swyddfa (Atodiad B), y maent 

wedi'u crynhoi isod: 

 

• Sicrhau bod unrhyw un sydd â symptomau yn gadael y gweithle ar unwaith 

a'u bod nhw a'u teulu yn hunanynysu gartref 

 

• Golchi dwylo'n effeithiol ac yn rheolaidd 

 

• Lleihau nifer yr ymwelwyr ym mhob lleoliad (yn unol â'n trefniadau cyflenwi 

eithriadol) 

 

• Lleihau nifer y bobl y mae unigolyn yn dod i gysylltiad â nhw bob dydd (yn 

unol â'n trefniadau cyflawni eithriadol) 

 

• Cadw pellter o 2m oddi wrth ein gilydd 

 

• Atal desgiau poeth a rhannu desgiau a chyfarpar 

 

• Osgoi eistedd wyneb yn wyneb, yn enwedig yn agos 

 

• Pan na fydd hi'n bosibl cadw pellter cymdeithasol o 2m, dylai staff a 

defnyddwyr y gwasanaeth prawf wisgo masgiau sy'n gallu gwrthsefyll hylif (y 



 

5 
 

byddwn ni'n eu darparu).  Ond rydym yn glir mai'r amddiffyniad gorau i'n holl 

staff yw golchi dwylo'n effeithiol a rheolaidd a chadw pellter cymdeithasol lle 

bynnag y bo'n bosibl.   

 

Cam dau 

Byddwn yn dilyn dull graddol o ymdrin â'n gwaith mewn ffordd lai "cyfyngedig", gan barhau i 

roi blaenoriaeth i ddiogelwch y cyhoedd, ond gan gynyddu'n raddol yr hyn y gallwn ei wneud 

wrth i gyfyngiadau cadw pellter cymdeithasol newid dros amser.  Fel y nodir yn ein 

hegwyddorion uchod, bydd unrhyw lacio ar fesurau cadw pellter cymdeithasol yn y 

gwasanaeth prawf yn dod i rym gydag o leiaf pythefnos o rybudd (heblaw mewn 

amgylchiadau eithriadol), felly bydd yn digwydd o leiaf bythefnos ar ôl i'r Llywodraeth symud 

i "gam dau" yn ehangach. 

Mae rhai o'r newidiadau cynharach yn debygol o gynnwys: 

• Lleihau goruchwyliaeth carreg y drws a chynyddu goruchwyliaeth wyneb yn wyneb.  

Er mwyn sicrhau bod mesurau cadw pellter cymdeithasol yn cael eu cynnal yn 

swyddfeydd y Gwasanaeth Prawf, ni fydd modd i bob un o'r troseddwyr ddychwelyd 

ar unwaith at sesiynau goruchwylio wyneb yn wyneb.   Bydd yr egwyddorion canlynol 

yn cael eu defnyddio ar lefel yr Uned Gyflawni Leol i ddatblygu cynlluniau adfer 

pwrpasol ar gyfer goruchwylio wyneb yn wyneb: 

 

o Bydd angen i bob Uned Gyflawni Leol gynnal dadansoddiad o gapasiti sy'n 

nodi faint o droseddwyr sy'n gallu adrodd bob wythnos mewn ffordd sy'n 

parhau i gefnogi mesurau cadw pellter cymdeithasol.  Dylai'r rheolwyr ystyried 

ymestyn oriau agor y swyddfa (bydd angen i hyn gynnwys sicrhau bod digon 

o staff ar gael) a defnyddio pa bynnag adeiladau'r ystad a'r bartneriaeth sydd 

ar gael (yn dilyn cytundebau lleol ac asesiadau risg trylwyr). 

 

o Caiff troseddwyr sy'n cael ymweliadau stepen y drws hefyd eu goruchwylio 

drwy alwadau ffôn sain/fideo rhwng y cyswllt stepen y drws.  Yn ystod cyfnod 

cychwynnol y broses adfer, bydd y galwadau sain/fideo yn parhau, gan 

ddisodli’r ymweliadau stepen y drws gyda sesiynau goruchwylio wyneb yn 

wyneb mewn Swyddfa Brawf yn unig.  Hyd yn oed gyda'r cyfyngiad hwn, 

mae'n debygol na fydd y capasiti sydd ar gael yn gallu ateb y galw ac felly 

bydd angen blaenoriaethu troseddwyr ar gyfer dychwelyd i sesiynau 

goruchwylio wyneb yn wyneb gan ddefnyddio'r meini prawf canlynol: 

Categori 1 – Troseddwyr risg uchel ac uchel iawn o niwed difrifol lle mae 

pryderon am gam-drin domestig a/neu ddiogelu plant 

Categori 2 - Troseddwyr risg uchel iawn arall o niwed difrifol 

Categori 3 - Troseddwyr risg ganolig o niwed difrifol lle mae pryderon 

ynghylch cam-drin domestig a/neu ddiogelu plant 

Os yw Uned Gyflawni Leol yn gallu darparu ar gyfer pob un o'r tri chategori o 

droseddwyr a bod capasiti ychwanegol o hyd, yna dylid ailadrodd yr ymarfer 

blaenoriaethu gan gynnig goruchwyliaeth wyneb yn wyneb yn lle galwadau 

sain/fideo. 

o Ni fydd ymweliadau cartref (lle mae aelod o staff yn mynd i mewn i gartref 

troseddwr ac yn cynnal sesiwn goruchwylio) yn bosibl yn ystod y cyfnod hwn.  

O ganlyniad, bydd goruchwylio ar garreg y drws yn parhau’n ddull arall 

pwysig o reoli risg i rai troseddwyr, yn enwedig y rheini sy'n byw gyda'u 

dioddefwr neu'n byw gyda phlant sydd mewn perygl.  Felly, gellir parhau i 

ddefnyddio sesiynau goruchwylio stepen y drws ochr yn ochr â goruchwylio 

wyneb yn wyneb fel rhan o gynllun rheoli risg. 

 

o Bydd angen i'r holl newidiadau i'r gweithgarwch goruchwylio a rheoli risg gael 

eu hategu gan adolygiad cyfatebol o'r cynllun rheoli risg a'r cynllun dedfryd.  

Cydnabyddir y bydd hyn yn rhoi baich sylweddol ar staff y rheng flaen.  Bydd 

y gweithgarwch hwn yn cael ei feincnodi'n gywir a chaiff opsiynau o ran 

adnoddau eu hystyried. 

Byddwn yn sicrhau bod y grwpiau'n fach o ran niferoedd er mwyn symud yn araf ac yn 

ddiogel oddi wrth oruchwyliaeth stepen y drws a byddwn yn cynnal adolygiad ar ôl 

wythnos ar gyfer pob grŵp cyn i ni symud ymlaen i'r nesaf.  

Gan y byddem yn symud i gynyddu goruchwyliaeth wyneb yn wyneb, yn unol â'r 

asesiadau risg y byddwn yn eu cwblhau (ceir y manylion yn Atodiad B), byddem yn 

ystyried ymhellach:  

 

• Lle na ellir dilyn y canllawiau ar gadw pellter cymdeithasol yn llawn, byddwn 

yn cymryd pob cam lliniaru posibl i leihau'r risg o drosglwyddo. Byddwn ni’n: 

o Asesu a ddylid gosod sgriniau amddiffynnol mewn ystafelloedd 

cyfweld a derbynfeydd lle bo angen 

o Ystyried newidiadau pellach i oriau agor y swyddfa 

o Rhoi'r dewis i staff weithio oriau gwahanol i leihau nifer y bobl mewn 

swyddfeydd 

o Ystyried rhoi rota staff ar waith ar gyfer mynychu'r swyddfa, megis un 

wythnos yn gweithio un wythnos heb fod yn gweithio, am yn ail 

o Ystyried newidiadau i gynlluniau ein swyddfa, newid cynlluniau desg a 

chreu llwybr unffordd gydag un fynedfa ac un allanfa wedi eu nodi 

 

• Cadw amser gweithgareddau mor fyr â phosibl – byddwn yn sicrhau mai dim  

i gyflawni gwaith gweithredol hollbwysig y bydd staff yn y gweithle, a hynny 

dim ond am gyhyd ag sydd angen. 

 

• Gweithio cefn wrth gefn neu ochr i ochr (yn hytrach nag wyneb yn wyneb) 

pryd bynnag y bo modd ac archwilio newidiadau i gynllun ein swyddfa, newid 

cynlluniau desg a chreu llwybr unffordd gydag un fynedfa ac un allanfa wedi'u 

nodi. 

 

• Yn ein hasesiadau risg, byddwn yn ystyried yn benodol a yw'r bobl sy'n 

gwneud y gwaith yn arbennig o agored i COVID-19 (neu'n byw gyda phobl 

felly). Anogir yr holl staff i roi gwybod i reolwyr llinell am unrhyw amgylchiadau 

arbennig a allai olygu eu bod nhw neu'r bobl y maent yn byw gyda nhw yn 

arbennig o agored i'r coronafeirws. Byddwn yn cynnal asesiadau risg unigol 

cyn iddynt ddychwelyd i'r gwaith ac yn cymryd pob cam rhesymol i sicrhau 

diogelwch ein staff. 

Dylid cwblhau asesiad risg unigol ar gyfer unrhyw un sy'n cael ei ystyried yn 

agored i niwed neu sy'n wynebu risg uwch o ddioddef effaith COVID-19 cyn 

iddo ddychwelyd i unrhyw swyddfa.  

 

• Wrth deithio dylai pawb (gan gynnwys gweithwyr allweddol) barhau i osgoi 

trafnidiaeth gyhoeddus lle bynnag y bo'n bosibl. Os gallant, dylai pobl ddewis 

beicio, cerdded neu yrru yn lle hynny.  Os oes angen i staff ddefnyddio 

trafnidiaeth gyhoeddus, mae'r Llywodraeth yn awr yn cynghori eich bod yn 

ceisio gwisgo gorchudd defnydd dros eich wyneb ar gyfer y daith. 

 

Yn unol â'r canllawiau, byddwn yn arddangos yr hysbysiad a gymeradwywyd gan y 

Llywodraeth ym mhob amgylchedd gwaith i ddangos ein bod wedi dilyn y canllawiau hyn, 

gan gadarnhau: 

• Ein bod wedi cynnal asesiad risg COVID-19 ac wedi rhannu'r canlyniadau â'r 

bobl sy'n gweithio yma a’r undebau llafur 

• Bod gennym weithdrefnau glanhau, golchi dwylo a hylendid yn unol â'r 

canllawiau 

• Ein bod wedi cymryd pob cam rhesymol i helpu pobl i weithio gartref 

• Ein bod wedi cymryd pob cam rhesymol i gadw pellter o 2m yn y gweithle 

• Lle na all pobl fod 2m oddi wrth ei gilydd, ein bod wedi gwneud popeth 

ymarferol i reoli'r risg o drosglwyddo 

Gellir dod o hyd i hwn drwy: 

https://assets.publishing.service.gov.uk/media/5eb97d30d3bf7f5d364bfbb6/staying-covid-19-

secure.pdf 

Er mwyn cefnogi cynnydd graddol mewn goruchwyliaeth wyneb yn wyneb, rydym hefyd yn 

bwriadu cynyddu hyblygrwydd yr oriau gweithredu yn yr adeiladau a ddefnyddir ar gyfer 

cyswllt wyneb yn wyneb.  Mae hyn er mwyn caniatáu i fwy o bobl gael eu gweld mewn 

diwrnod heb gynyddu cyfanswm nifer y bobl ar y safle ar unrhyw un adeg, a lleihau'r risgiau 

sy'n gysylltiedig â theithio yn ystod oriau brig.  Gall hefyd fod yn fanteisiol i staff â 

chyfrifoldebau gofalu. 

Er mwyn bod yn glir, ni fydd y newidiadau cynharach fel rhan o'r cam hwn yn cynnwys agor 

mwy o swyddfeydd lle bynnag y bo modd, rydym yn canolbwyntio'n benodol ar sicrhau bod y 

nifer fach o safleoedd sydd ar agor gennym yn gwbl ddiogel drwy gwblhau asesiadau risg 

llawn sy'n nodi ein bod yn cydymffurfio â chanllawiau'r Llywodraeth (fel y nodir yn Atodiad 

B). Byddwn yn ystyried agor y swyddfeydd llai hyn am fwy o oriau er mwyn lleihau nifer y 

staff yn y swyddfeydd. Rydym wedi ymrwymo i sicrhau bod staff yn parhau i weithio gartref 

lle bynnag y bo modd, hyd yn oed os mai dim ond am ran o'r wythnos fydd hynny. 

Mae newidiadau cynharach eraill fel rhan o gam dau yn debygol o gynnwys: 

• Cynyddu gwaith llys yn ôl yr angen drwy fwy o weithgarwch llys.  Bydd y meysydd 

gwaith canlynol yn cael eu datblygu ledled Cymru a Lloegr: 

 

o Bydd yr NPS yn parhau i weithio'n agos gyda GLlTEM a staff y llysoedd 

agored yn ôl yr angen.   

o Bydd yr NPS yn ymgysylltu'n llawn â'r gwaith o gyflwyno Cyfiawnder a 

Alluogir gan Dechnoleg er mwyn manteisio i'r eithaf ar weithio digidol o bell.   

https://assets.publishing.service.gov.uk/media/5eb97d30d3bf7f5d364bfbb6/staying-covid-19-secure.pdf
https://assets.publishing.service.gov.uk/media/5eb97d30d3bf7f5d364bfbb6/staying-covid-19-secure.pdf

o Bydd yr NPS yn cyfrannu at waith cynllunio adferiad GLlTEM.  Mae ôl-groniad 

sylweddol o achosion troseddol ledled Cymru a Lloegr a fydd yn arwain at 

gynnydd yn y galw am gyngor dedfrydu, gwybodaeth am fechnïaeth a’r 

gwaith o reoli dedfrydau cymunedol.   Bydd cynllun adfer HMCTS yn cael ei 

ddefnyddio i ddosbarthu ein hadnoddau'n effeithiol er mwyn diwallu 

anghenion busnes. 

 

• Ailddechrau gwaith heb dâl ac ymyriadau, ar raddfa gyfyngedig i ddechrau. Mae hyn 

yn ganolog i gynnal hyder dedfrydwyr yn ogystal â bodloni ein hamcanion ehangach 

o ddiogelu'r cyhoedd a lleihau aildroseddu.  Bydd y meysydd gwaith canlynol yn cael 

eu datblygu: 

 

o Gweithio gyda'n darparwyr i archwilio'r posibiliadau ar gyfer dechrau gwaith 

di-dâl e.e. lleoliadau Singleton sy'n gydnaws â mesurau cadw pellter 

cymdeithasol. 

o Gweithio gyda darparwyr a Gwasanaethau Ymyrryd ar ddewisiadau ar gyfer 

darparu rhaglenni achrededig mewn ffyrdd arloesol, sy'n cadw pellter 

cymdeithasol. 

o Nodi a rhannu datblygiadau arloesol ym maes goruchwylio ac adsefydlu sydd 

wedi cael eu cyflwyno'n effeithiol yn ystod cyfnod COVID-19.  Cydnabyddir y 

bu datblygiad sylweddol yn y meysydd hyn dros yr wythnosau diwethaf a bod 

gan waith o'r fath y potensial i wneud ymarferion prawf yn fwy effeithiol ac 

effeithlon. 

 

• Ailgychwyn rhaglenni – byddwn yn ystyried sut y gallwn ailgyflwyno'r gwaith o 

gyflawni rhaglenni'n ddiogel yn yr NPS, yn unol â chanllawiau'r Llywodraeth (Atodiad 

B). Os oes rhaid i bobl weithio wyneb yn wyneb am gyfnod parhaus gyda mwy na 

grŵp bach o bartneriaid sefydlog, yna mae angen i gyflogwyr asesu a all y 

gweithgaredd fynd yn ei flaen yn ddiogel. Ni fydd yn rhaid i unrhyw un weithio mewn 

amgylchedd gwaith anniogel. 

 

Bydd hyn yn sail i'n hystyriaeth o pryd y gallwn ailgyflwyno darpariaeth rhaglenni a 

gwaith grŵp yn ddiogel. Ar hyn o bryd rydym yn ystyried a allwn gynnal gwaith 

rhaglen ar sail un-i-un neu o bell i leihau risg i staff a’r defnyddwyr gwasanaeth. 

 

• Ailddechrau Rheoli Troseddwyr yn y Ddalfa (OMiC).  Mewn cydweithrediad â 

chydweithwyr mewn carchardai, byddwn yn ceisio adleoli staff OMiC yn ôl i 

garchardai pan fo hynny'n briodol ac yn unol â’r newidiadau i drefn carchardai. 

 

Cam tri 

Bydd y cam nesaf yn digwydd pan fydd asesiad risg y Llywodraeth o COVID-19 yn gwarantu 

addasiadau pellach i'r mesurau sy'n weddill. Yr uchelgais fyddai (gan weithio yn unol â 

chanllawiau Diogelwch COVID-19 y Llywodraeth): 

• agor gweddill y swyddfeydd mewn ffordd gydgysylltiedig ac yn unol â'r canllawiau a 

nodir yn Atodiad B 

• ailgychwyn gwaith di-dâl ac ymyriadau ar raddfa fwy 

• ailgychwyn hyfforddiant wyneb yn wyneb a gweithgareddau cysylltiedig 

• Dechrau’r broses o ailagor Safleoedd Cymeradwy sydd wedi'u cau am resymau nad 

ydynt yn ymwneud â COVID-19 

• Byddwn yn dechrau cynllunio i ailagor Safleoedd Cymeradwy sydd wedi cau 

oherwydd COVID-19  

• Rydym yn cynnig cadw at feddiannaeth sengl mewn Safleoedd Cymeradwy tan y 

bydd canllawiau’r Llywodraeth, y gwasanaeth Iechyd ac eraill ynghyd â data yn 

awgrymu y gallwn symud yn ôl yn ddiogel i feddiannaeth ddwbl  

 

STAFFIO 

Drwy ein dulliau adrodd dyddiol sydd wedi’u pennu, byddwn yn parhau i fonitro ein lefelau 
staffio yn agos er mwyn sicrhau ein bod yn gallu ymateb yn effeithiol ac yn ddiogel wrth 
ddarparu gwasanaethau. 
 
Byddwn yn gweithredu fel a ganlyn, yn nhrefn yr hierarchaeth hon o ddewisiadau adnoddau, 
i symud o'r Modelau Cyflawni Eithriadol presennol a chyflwyno elfennau cyflenwi 
gwasanaeth newydd. 
 

1. Sefydliadau staff presennol 
2. Goramser staff  
3. Staff asiantaeth 
4. Adleoli staff HMPPS eraill 
5. Cyn-staff a nodwyd fel rhan o'r ‘bobl sy'n dychwelyd i’r gwaith’ 
6. Cynigion/trefniadau adrannau eraill y Llywodraeth 
7. Trefniadau'r trydydd sector 

 
Byddwn yn sicrhau bod eglurder o ran cynnydd graddol mewn cyflenwi gwasanaethau, yn 
ogystal â chysondeb o ran cyflawni a’r broses gwneud penderfyniadau ar sut y byddwn yn 
staffio’r newidiadau, drwy ddefnyddio'r hierarchaeth hon o ddewisiadau ar sut y byddwn yn 
ymdrin â faint o staff sydd ar gael a/neu gynnydd drwy gydol y broses.  
 
Fel y nodir uchod, oni bai mewn amgylchiadau eithriadol, byddwn yn rhoi o leiaf pythefnos o 
rybudd i staff cyn y daw unrhyw lacio sylweddol ar y mesurau cyfredol i rym, er mwyn 
sicrhau amser i baratoi ac am resymau tryloywder.  
 

STRWYTHUR LLYWODRAETHU 

Bydd Gweinidogion yn llunio barn am lefel dderbyniol y risg ar gyfer y system yn ei 
chyfanrwydd, gan ddefnyddio cyngor HMPPS ac Iechyd Cyhoeddus Cymru a Lloegr. Yn 
ymarferol, bydd hyn yn golygu bod Gweinidogion yn gwneud penderfyniad "porth” ar lefel 
genedlaethol, gan ddefnyddio’r egwyddor y dylem symud oddi wrth gam un y gwasanaeth 
prawf i gam dau, a cham dau i gam tri.  
 
Os yw sefyllfa COVID-19 yn gwaethygu (e.e. mae'r rhif R yn cynyddu'n sylweddol) ac mae 
angen i ni symud yn ôl o gam uwch i gam is. Bydd y penderfyniadau hyn yn cael eu gwneud 
ar gyfer rhanbarthau neu ardaloedd lleol yr effeithir arnynt.  Bydd y rhanbarthau'n gwneud cais 
i Raglen Adennill Busnes y Gwasanaeth Prawf i symud gam yn ôl, neu yn wir i beidio â symud 
gam ymlaen pan fydd gweddill y wlad yn gwneud hynny.  Byddwn yn anfon adroddiad 
diweddaru at Weinidogion bob pythefnos, ac yn rhoi gwybod iddynt os oes unrhyw ran o'r wlad 
yn symud o gam uwch i gam is.  
 
Bydd Bwrdd y Rhaglen Adfer yn goruchwylio'r gwaith o gydgysylltu adferiad ar gyfer y busnes 
prawf ehangach, er mwyn sicrhau nad yw penderfyniadau a wneir mewn un rhan o'r busnes 

yn cael effaith andwyol ar rannau eraill, neu ar y system ehangach.  Bydd hyn yn cynnwys 
pennu cyflymder ar gyfer adferiad gweithredol (cytuno ar gerrig milltir/targedau lefel uchel o 
fewn y ffrydiau gwaith), ysgogi cynnydd a chydnawsedd, a monitro effeithiau ehangach ac 
elfennau dibynnol (yn unol â chynlluniau’r Weinyddiaeth Cyfiawnder/HMPPS). Bydd hefyd yn 
golygu cysylltu a chyfathrebu'n agos â'r rhanbarthau (drwy Fyrddau Adfer a Phontio 
rhanbarthol – i sicrhau bod yr holl newidiadau'n cael eu cydlynu ar lefel leol) a staff. 
 
Ymhlith y ffrydiau gwaith adfer a fydd yn adrodd i Fwrdd y Rhaglen Adfer mae:  

• Goruchwyliaeth gymunedol ac ôl-ryddhau 

• Llysoedd 

• Dioddefwyr 

• Rhaglenni Achrededig 

• Gwaith di-dâl ac Addysg, Hyfforddiant a Chyflogaeth 

• Safleoedd a Llety Mechnïaeth cymeradwy a Gwasanaethau Cymorth 

• Rheoli troseddwyr yn y ddalfa 

• Diogelu'r Cyhoedd 

• Iechyd 

• Swyddogaethau Pencadlys 

• Galluogi Seilwaith (gan gynnwys digidol, ystadau, TG, cadwyni cyflenwi, PPE) 

• Sicrwydd (gan gynnwys mewnbwn gan Arolygiaeth Prawf Ei Mawrhydi) 

• Undebau masnach 

• Cyfathrebu ac ymgysylltu 

• Cynllunio wrth gefn 

 

Bydd canllawiau mwy penodol ar gael wrth i'r gwaith adfer fynd rhagddo. Bydd y rhain yn 

nodi'r sefyllfa gyffredinol, a lle bo'n briodol addasu'r dull ymdrin i amgylchiadau lleol. 

 

Cynhelir gwaith goruchwylio ac adrodd drwy brosesau sicrhau lefel genedlaethol, 

ranbarthol a ffrwd waith.  

 

Bydd prosesau sicrwydd canolog yn rhoi diweddariadau rheolaidd i Weinidogion ar 

gynnydd yn erbyn dangosyddion llwyddiant allweddol.  

Diagram 1 - Crynodeb o Gam 1, Cam 2 a Cham 3 y Gwasanaeth Prawf 

ATODIAD A Crynodeb o elfennau o gyhoeddiad y Llywodraeth ar 10 Mai  

 

Cam 1 (o 13 Mai) 

• Dylai'r rhai sy'n gallu gweithio gartref barhau i wneud hynny. 

• Dylai pob aelod o staff nad yw'n gallu gweithio gartref deithio i'r gwaith.   

• Wrth deithio dylai pawb (gan gynnwys gweithwyr hanfodol) barhau i osgoi trafnidiaeth 

gyhoeddus lle bynnag y bo modd. Os gallant, dylai pobl ddewis beicio, cerdded neu 

yrru yn lle hynny.   

• Os oes angen i chi ddefnyddio trafnidiaeth gyhoeddus, mae'r Llywodraeth yn awr yn 

eich cynghori i wisgo gorchudd defnydd dros eich wyneb. 

• Dylai gweithleoedd ddilyn y canllawiau "Diogelwch COVID-19", a gyhoeddwyd ar 11 

Mai, i fanteisio i’r eithaf ar gadw pellter cymdeithasol yn y gwaith. 

Cam 2 (dim cyn 1 Mehefin) 

Y dybiaeth gynllunio gyfredol ar gyfer Lloegr yw y gall yr ail gam gynnwys dychwelyd yn 

raddol i leoliadau blynyddoedd cynnar ac ysgolion, agor siopau manwerthu nad ydynt yn 

hanfodol a lle mae'n ddiogel gwneud hynny, caniatáu i ddigwyddiadau diwylliannol a 

chwaraeon gael eu cynnal y tu ôl i ddrysau caeedig i'w darlledu, ailagor mwy o drafnidiaeth 

gyhoeddus leol mewn ardaloedd trefol, yn amodol ar fesurau llym a chaniatáu mwy o gyswllt 

â theulu a ffrindiau. 

Cam 3 (dim cyn 4 Gorffennaf) 

Yr uchelgais ar y cam hwn yw agor o leiaf rhai o'r busnesau a'r safleoedd sy'n weddill y bu'n 

rhaid iddynt gau, gan gynnwys gofal personol (fel siopau trin gwallt a salonau harddwch) 

lletygarwch (fel tafarnau a llety), mannau cyhoeddus (fel mannau addoli) a chyfleusterau 

hamdden (fel sinemâu).  

Atodiad B - Gweithio'n ddiogel yn ystod COVID-19 mewn swyddfeydd a chanolfannau 

cyswllt  

Yn unol â chanllawiau Llywodraeth y DU “Gweithio'n ddiogel mewn swyddfeydd a chanolfannau 

cyswllt yn ystod COVID-19” a gyhoeddwyd ar 11 Mai, mae gan gyflogwyr ddyletswydd i 

leihau'r risg i'r gweithle i'r lefel isaf sy'n rhesymol ymarferol drwy gymryd camau ataliol.  

Felly, cyn agor unrhyw safleoedd eraill, yn unol â chanllawiau'r Llywodraeth, byddwn yn 

gweithio drwy'r camau hyn mewn trefn: 

• Gwneud pob ymdrech resymol i alluogi gweithio o gartref fel dewis cyntaf. Lle nad 

yw'n bosibl gweithio gartref, dylai gweithleoedd wneud pob ymdrech resymol i 

gydymffurfio â'r canllawiau cadw pellter cymdeithasol a nodir gan y Llywodraeth (gan 

gadw pobl 2m ar wahân lle bynnag y bo'n bosibl). 

 

• Cynyddu pa mor aml mae pobl yn golchi dwylo a glanhau arwynebau ym mhob 

gweithle. 

 

• Lle na ellir dilyn canllawiau cadw pellter cymdeithasol yn llawn, o ran gweithgaredd 

penodol, dylai busnesau ystyried a oes angen i'r gweithgaredd hwnnw barhau er 

mwyn i'r busnes weithredu, ac os felly, dylent gymryd yr holl gamau lliniaru posibl i 

leihau'r risg o drosglwyddo rhwng aelodau eu staff.  

Mae camau lliniaru pellach yn cynnwys: 

o Cadw amser y gweithgareddau dan sylw mor fyr â phosibl.  

o Defnyddio sgriniau neu rwystrau i wahanu pobl oddi wrth ei gilydd.  

o Gweithio cefn wrth gefn neu ochr i ochr (yn hytrach nag wyneb yn wyneb) 

pryd bynnag y bo modd.  

o Lleihau nifer y bobl y mae pob unigolyn yn cysylltu â nhw drwy ddefnyddio 

‘timau neu bartneriaid sefydlog’ (felly mae pob unigolyn yn gweithio gyda dim 

ond ychydig o rai eraill).  

 

• Yn olaf, os oes rhaid i bobl weithio wyneb yn wyneb am gyfnod hir gyda mwy na 

grŵp bach o bartneriaid sefydlog, bydd angen i chi asesu a oes modd i'r 

gweithgaredd fynd rhagddo yn ddiogel. Nid oes rheidrwydd ar unrhyw un i weithio 

mewn amgylchedd gwaith anniogel.  

 

• Yn ein hasesiadau byddwn yn rhoi ystyriaeth benodol i p'un ai a yw'r bobl sy'n 

gwneud y gwaith (neu'r rhai y maent yn byw gyda nhw) yn arbennig o agored i 

COVID-19.  

https://assets.publishing.service.gov.uk/media/5eb97e7686650c278d4496ea/working-safely-during-covid-19-offices-contact-centres-110520.pdf
https://assets.publishing.service.gov.uk/media/5eb97e7686650c278d4496ea/working-safely-during-covid-19-offices-contact-centres-110520.pdf

